
PRENTSAURREKOA: 2006ko BALORAZIOA. 2007ko TURISMO BERRIKUNTZAK ETA FITUR 2007
Ana Agirre, Industria, Merkataritza eta Turismo sailburua.
2007ko urtarrilaren 29a
1.- 2006ko DATUAK ETA BALORAZIOA
2006. urtean, hotel-establezimenduetan 2.007.548 sarrera eta 3.858.440 gaualdi izan dira, horrek esan nahi du % 10eko eta % 12ko hazkundea izan dela, hurrenez hurren; beraz, gure turismoaren bilakaeran marka berria ezarri dugu.
Landa-turismoari dagokionez, aurreko urteetan bezalaxe, aurten ere hazkundea izan du alor horrek, 103.639 sarrera –aurreko urtean baino % 8 gehiago–, eta 310.955 gaualdi izan baitira, hau da, 2005. urtean baino % 16 gehiago.
2006ko datu horiek ikusita, euskal turismoak 2002. urtean hasitako hazkunde jarraituaren eta iraunkorraren joera sendotu egin dela esan dezakegu; izan ere, urtetik urtera aurreko urteetako kopuruak gainditzen dira, bai hoteletan, bai landa-turismoan. 

1.2.- EAEko HOTEL ESTABLEZIMENDUAK, LURRALDEAREN ARABERA.
(2006ko datuak eta ehunekoak, 2005ekoekin alderatuta).
	
	EAE
	ARABA
	BIZKAIA
	GIPUZKOA

	SARRERAK
	2.007.548 (+% 10)
	313.622

(+% 8)
	931.326

(+% 15)
	762.600

(+% 5)

	GAUALDIAK
	3.858.440

(+% 12)
	544.925

(+% 5)
	1.746.282

(+% 16)
	1.567.233

(+% 9)


Euskal Lurralde Historiko guztietan handitu da sarrera eta gaualdi kopurua, baina ez modu berean. Lurralde guztietan handitu da nabarmen gaualdi kopurua, baina sarrerei dagokienez, Bizkaian izan da hazkunde handiena (+% 15), nahiz eta Araban eta Gipuzkoan ere gorakada handia izan den. 
Gaualdi eta sarrera guztien % 62 hiru hiriburuetan metatzen da, gure turismoaren ezaugarriekin bat etorrita, baina datu positibo hau azpimarratu behar dugu: kostaldean eta barrualdean izan den hazkunde proportzionala, sarrerei dagokienez, % 7 eta % 16 igo baitira, hurrenez hurren; eta gaualdiei dagokienez, aldiz, % 12 eta % 20. 
Turistak jatorriaren arabera: 
	JATORRIA
	SARRERAK
	HAZKUNDEA

	Estatua, guztira 
	1.443.041
	+%10,5

	Euskadi
	324.394
	+% 10,9

	Madril
	305.156
	+% 4,3

	Katalunia
	257.944
	+% 7,8

	Gaztela eta Leon
	80.192
	+% 10,9

	Andaluzia
	71.273
	+% 24,1  

	Valentzia
	65.142
	+% 13,4


	JATORRIA
	SARRERAK
	HAZKUNDEA

	Atzerritarrak, guztira
	564.507
	+% 8,8

	Frantzia
	126.278
	+% 4,8

	Erresuma Batua
	73.585
	+% 1,2

	Alemania
	53.003
	-% 3,6


Bidaiarien jatorriari dagokionez, % 71,9 estatukoak dira, eta % 28,4 atzerritarrak; azken urte hauetako proportzioa egonkorra da.
Sarreren igoera nabarmena eta antzekoa da, bai estatukoei dagokienez (+% 10), bai atzerritarrei dagokienez (+% 9).
Estatuko beste Autonomia Erkidego batzuetatik etortzen diren bidaiariei dagokienez, esan behar dugu Andaluziako, Valentziako eta Gaztela eta Leongo bisitari kopurua nabarmen hazi dela, Madrileko eta Kataluniako bisitarien hazkundea, ordea, txikiagoa izan da, nahiz eta hori ere handia izan den. Era berean, adierazi behar dugu beste Autonomia Erkidego batzuetatik, hala nola Kantabriatik (+% 58,9) eta Asturiastik (+% 27,6) etortzen diren bisitarien kopurua txikiagoa izan dela (36.000tik 43.000ra bitarte); hala eta guztiz ere, hazkunde hori ere nabarmena izan da. Halaber, aipatu behar dugu Euskadin barne-turismoak indar handia duela; gertaera hori oso lotuta egongo da, seguru asko, ekonomia-egoerari eta turismo-xarma ugari sortzeko ahaleginari. 
Atzerriko turisten portaera positiboa izan da (+% 8,8), gure merkatu nagusien kasuan hazkundeak izan baitira, Alemaniaren kasuan izan ezik (-% 3,6). Aipatzekoa da Portugaleko merkatuaren (hurbileko merkatutzat har dezakegu) hazkundea (+% 28,6), eta oraindik ere igotzeko aukera handiak ditu. Orobat, nabarmen hazi dira urrutiko merkatuak, hala nola Iberoamerika (+% 25), AEB-Kanada (+% 14,6) edo Japonia (+% 16,9).
Turismoa sustatzeko ekintzak planifikatzeko eta definitzeko garaian, datu horiek jarraibide interesgarriak ematen dizkigute, betiere helburu bikoitzarekin: merkatu ohikoenetan hazkunde positiboa sendotzea, eta Euskadiren antzeko tokietara bidaiatzeko interes handiena duten merkatuak zabaltzea.
1.3.- EAEko LANDA TURISMOKO ESTABLEZIMENDUAK, LURRALDEAREN ARABERA.
(2006ko datuak eta ehunekoak, 2005ekoekin alderatuta). 
	
	EAE
	ARABA
	BIZKAIA
	GIPUZKOA

	SARRERAK
	103.639

 (+% 8)
	15.897

(-% 4)
	34.267

(+% 13)
	53.475

(+% 9)

	GAUALDIAK
	310.955

(+% 16)
	41.348

(+% 8)
	98.685

(+% 21)
	170.922

(+% 16)


Turistak JATORRIAREN arabera:
	JATORRIA
	SARRERAK
	HAZKUNDEA

	Estatua
	93.794
	+% 7,4

	Euskadiko AE
	34.159
	-% 5,1

	Katalunia
	21.035
	+% 8

	Madril
	13.623
	+% 12,1


	JATORRIA
	SARRERAK
	HAZKUNDEA

	Atzerritarrak
	9.845
	+% 11

	Frantzia
	3.154
	-% 0,2

	Alemania
	1.008
	-% 1,9


Bisitarien jatorriaren inguruan honako hau esan dezakegu: alde batetik, estatu espainoleko gainerako autonomia-erkidegoen garrantzia handitzen ari dela (2006. urtean, Euskadikoak % 33 izan dira, aurreko urtean, aldiz, % 37,4 izan ziren); eta bestetik, euskal turismoarentzat, oro har, lehentasunezkotzat identifikatutako merkatuetan izan direla hazkunde handienak. Azkeneko datu hori oso garrantzitsua da sustapena eta merkaturatzea definitzeko garaian.
Atzerritarrei dagokienez, merkatu tradizionalek eta garrantzitsuenek eutsi egin diete beren kuotei, beste hainbat merkaturen hazkundea, ordea, oso garrantzitsua izan da, nahiz eta horrek balio absolutuetan garrantzi handirik ez izan.
EAEn ostatu hartzeko % 12,5 toki (kanpinak kontuan hartu gabe) landa-turismoari dagozkio, baina hala ere garrantzi kualitatibo handia du landa-turismoak, natura-turismoaren segmentuaren osagai nagusia baita, eta segmentu horrek kalitate eta gaitasun handia baitu aisialdiko eta oporretako turismoan gorakada eragiteko.

1.4.- HOTEL ESTABLEZIMENDUETAKO OKUPAZIO MAILA, TOKIAK ETA BATEZ BESTEKO EGONALDIAK, LURRALDEAREN ARABERA.

	
	EAE
	ARABA
	BIZKAIA
	GIPUZKOA

	2006
	% 48,34

(+% 1)
	% 44,15

(-% 1)
	% 45,82

(+% 0)
	% 53,39

(+% 4)

	2005
	% 47,63

(+% 2)
	% 44,48

(+% 4)
	% 45,74

(+% 0)
	% 51,16

(+% 2)

	2004


	% 46,86 


	% 42,88 


	% 45,51 


	% 49,97 



	2003
	% 44,17 


	% 41,94
	% 42,25
	% 47,02

	Hotel-tokien % ∆ (2005-2006)
	% 10
	% 5
	% 16
	% 4

	
	EAE
	ARABA
	BIZKAIA
	GIPUZKOA

	2006

Batez besteko egonaldia  
	1,92

(+% 1)
	1,74

(-% 4)
	1,88

(+% 1)
	2,06

(+% 4)


Okupazio-maila aztertzen badugu, konturatuko gara Erkidego osoan ez ezik, lurralde bakoitzean ere hazkundea izan dela. Okupazio-mailaren datu positibo hori aipatu behar da hotel-tokien hazkundearekin batera gertatu delako. Eta datu hori oso garrantzitsua da hotel-enpresen lehiakortasunerako.
Okupazio-mailari dagokionez, Gipuzkoako emaitzak aipatu behar dira bereziki: hazkunde garrantzitsua izan duten emaitza altuenak izateaz gain, 1999ko indizeak berdintzen dituzte. Gauza bera esan dezakegu batez besteko egonaldiari buruz.
1999. urtean –bisitarien hazkundea handia izan zen eta alojamendu-parkea mugatua (15.143 toki)– izan zen denboraldiko okupazio-mailarik hoberena: % 50,3. 2006. urtean, 21.620 hotel-toki (+% 42) izanik eta okupazio-maila % 48,3 izanik, esan dezakegu eragile horren aurrerakada egokia dela.
Batez besteko egonaldiari dagokionez, 2005. urtearekin alderatuta, hazi egin da (% 1) eta 2006. urtean 1,92 da; 2005. urtean, ordea, 1,90 izan zen. Datua positiboa da, baina kontuan hartu behar da hobetzeko.
3.- FITUR 2006. Euskadiko standa
Aurten ere, Madrileko FITUR turismo-feriaren 27. edizioan izango da Euskadi, aste honetan bertan, 31tik (asteazkenetik) otsailaren 4ra bitarte. Estatuko turismo-feria garrantzitsuena da, eta aurtengo gure sustapenen egutegian lehenengoa denez, Eusko Jaurlaritzak stand berria eramango du, beheko solairuan 1.012 m2 eta bigarrenean 200 m2 dituena. 
Standean –diseinu abangoardistakoa– turismoari buruzko publizitate-kanpainaren ildo sortzailea azalduko da. Kanpainaren leloa honako hau da: “Gozatu ikuskizunaz. Euskadi, sekulako herria”. Informazio orokorreko erakusmahaian lehentasuna izango dute gure ustez 2007an turismo-bitarteko berriak direnak, bai sorkuntzagatik, bai urte horretan gauzatuko diren jarduerengatik. 
Aurten, gainera, lanerako gune bat izango dugu, 15 mahairekin. Mahai horietan, egun profesionalak deiturikoetan, euskal turismo-sektoreko 24 ordezkari egongo dira.
Gune hori asteburuetan gastronomia-tailer bihurtuko da eta bertan gastronomiako gure produktuak ezagutu, dastatu eta gozatu ahal izango dira, eta bisitariek parte hartu ahal izango dute, 25 laguneko taldetan. Horretarako, Gamarra Ostalaritza Eskolako irakasle batek jardungo du.
Euskal turismoaren berrikuntzak 2007rako
FITURen gisako Feria bateko stand guztietan sustatutako turismo-jomuga guztiak azaltzen dira: kasu honetan Euskadi; baina, horretaz gain, aukera ezin hobea da azken 12 hilabete hauetan egindako ekimenak aurkezteko eta 2007ko ekitaldien berri emateko. Aisiari dagokionez, euskal turismo-eskaintzaren oinarrizko segmentuak honako hauek dira oraindik ere: hiriko turismoa, kultura-turismoa eta natura-turismoa, gastronomia (janaria eta edaria) erreferente garrantzitsua izanik.
Segmentu horien eta sektorearekin batera definitutako ikuspegiaren inguruan lan egiten ari gara ekipamendu berriak sortuz eta ekimenak antolatuz.

Horrela bada, 2007. urtean gure bisitariei, hau da, Euskadira lehenengo aldiz etorriko direnei, eta normalean etortzen direnei (azken 5 urte hauetan Euskadira bidaia bat edo gehiago egin dituzten bezero leialen % 60) eskaintzeko berrikuntza garrantzitsuak ditugu: 
· Ekipamenduak:
· Industria-ondareari turismo-balioa eman izana azpimarratu behar dugu. Askotan esan dugu turismo-produktuak sinesgarritasuna izan behar duela, kulturan errotuta egon behar duela, bertakotzat hartu behar dela eta bisitariak bisitatu duen lekuari buruzko benetako esperientzia eskaini behar diola. 
· Hortaz, ehun urtetik gora dituen La Encartada txapela-fabrika (2007ko urtarrilean inauguratu zen) irekiko dute berriro bisitariak lehenengo industria-iraultzaren garaira eramateko, eta horrek eskualdearen, hau da, Enkarterrien, turismo-xarma areagotzen du. Nolanahi ere, eskualde horretan lehendik ere bisita zitekeen Muskizko El Pobal burdinola, Bizkaiko meatzaldearen erdigunea.  
· Joan den uztailean, UNESCOk Gizateriaren Ondare izendatu zuen Bizkaiko Zubia edo Zubi Esekia. Izendatze horrek munduan eraiki den lehen zubi transbordadore mekanikoak (1893) duen garrantzia azpimarratzen du. Ehunka auzotarrek garraiobide gisa egunero erabiltzen duten transbordadore hori Euskadin gehien bisitatzen den industria-alorreko monumentu kulturala da. Zubiak dituen igogailu panoramikoei esker, goiko pasagunera igarotzea, eta Bilboko itsasadarra 50 metroko altueratik igarotzea esperientzia paregabeak dira. 
· Duela gutxi inauguratutako Eibarko Armagintza Museoa memoria historikoa gordetzearen eta hedatzearen inguruko beste adibide bat da, eta armagintzan tradizio handia duen herri baten industria-ondarea da. Museo horrek Eibarko industriak izan duen bilakaeren bitartez ibilbide bat eskaintzen du, eta horren ondorioz, armagintzaren industriarena, XVI. mendetik hasita gaur egun arte.

· Halaber, kultura-turismoaren eremuan honako hau azpimarratu behar dugu: 
· “2007 Erromako urtea Gasteizen” ekitaldia ospatuko da. Iruña-Veleia erromatar hiriaren aurkikuntzei esker (Tresponde, Araba), Euskadiko erromanizazioaren aztarna berriak erakutsi ahal zaizkie bisitariei. Aurten, beste jarduera batzuen artean, aztarnategian bertan biltzarrak, erakusketak eta emanaldiak antolatuko dira ohiko bizitzari buruzko alderdi interesgarrienak eta abar azalduz, aztarnategia ardatz hartuta, etorkizunerako turismo-garapenerako bideak zabalduz. 
· Euskadiko erromanizazioari buruz hitz egitean, ezin dugu ahaztu duela gutxi inauguratutako Oiasso Erromatar Museoa (Irun, Gipuzkoa). Bertan erromatar hiri bat eta bere kaia azaleratu dituzte eta Euskadiko erromanizazioari buruzko datu berriak eman dituzte. 
· Denboran eta kulturan aurrera eginez, azaroan Jorge Oteiza Frontoiak inauguratu zituzten Azkoitian (Gipuzkoa), Euskal Herriko Pilota Etxea izeneko proiektuaren lehen fasea. Bertan euskal pilotari buruzko kirol-arloko eta kultura-arloko instalazioak daude; izan ere, pilota da ohiko erreferentea herrialde eta turismo-jomuga gisa gu ezagutzeko, Azkoitian bereziki, herri horretan "pilota" bizi-bizirik baitago eguneroko bizitzan.

· Halaber, natura-turismoaren garapenari dagokionez, berrikuntza garrantzitsuak daude:
· Hainbat urtez obrak egiten jardun ondoren, laster inauguratuko dute Oñatiko Artikutzeko kobazuloa (Gipuzkoa). Kobazulo barruan (390 m-ko luzera) egiten den ibilaldiak irauten duen 70 minutuetan hidrologiari, geologiari eta aztarna arkeologiko eta paleontologikoei buruzko alderdiak lantzen dira modu pedagogikoan eta erakargarrian. Hori guztia Oñatiko eta Arantzazuko ingurunean, eta bertan, duela gutxi, esku-hartze garrantzitsuak egin dira.
· Sobrongo Uraren Museoa (Araba) udaberri honetan inauguratuko da. Ura eta natura ardatz dituen ingurune natural pribilegiatu bati balioa emateko beste urrats bat da. Gaien arabera banatutako atalen bitartez, bisitaria ura ezagutzera eramango dute; urari esker du herri horrek bere paisaia eta klima. Modu interaktiboan eta atseginean. Proiektua, eraitsita dagoen XVI. mendeko bainuetxe zahar bateko antzinako kapera batean egonik, Sobron Abenturako Zentroari lotzen zaio eta bertako instalazioetan eskualdeko Interpretazio Zentroa jarri dute. Zentro hori erreferentzia izango da Arabako Lautadetara hurbiltzen diren pertsona guztientzat, eta eskualde osoko turismo-eskaintzaren berri emango du. Aurreikusita dago Bainuetxea 2008. urtean irekiko dela berriro eta eskualde horretako turismoa dinamizatzeko aurreikusitako jardunak osatuko ditu, bai turismoan, bai naturan oinarrituta.
· Enoturismoa edo ardoaren turismoa, natura-turismoari hertsiki lotua.
· Eltziegoko (Araba) Marqués de Riscal Ardoaren Hiria inauguratzeak marka berria ezarri du eta komunikabideetan eragin handia izan du arrakasta handiz elkartu baitituzte Arabako Errioxako ardoa, paisaia eta gaur egungo arkitektura, Euskadiko turismo-irudiei ikono berri bat erantsiz. Joan den urtean, FITURen Arabako Errioxako Ardoaren Ibilbideak Elkartea aurkeztu genuen. Elkarte horretan adierazitako eskualdeko 40 enpresatik gora (upategiak, hotelak, jatetxeak, museoak,...) elkartuta daude eskualdea dinamizatzeko asmoz, betiere enoturismoa garatuz. Hortaz, Arabako Errioxako turismoa garatzearen ildotik jarraitzen dugu ardoaren kulturaren bitartez.
· Urteurrenak:
· 2007. urtean ere ospatzen ditugu urtebetetzeak: 
· Eduardo Chillidaren haizearen orraziak (Donostia-San Sebastian) 30 urte betetzen ditu. Chillidaren eta Peña Gancheguiren lanak itsasoaren, burdinaren, harriaren, uraren eta haizearen arteko elkarrizketagune bat sortu zuen eta Donostiako irudi izatera iritsi da, hiri-paisaia eratuz. 30. urteurrena erakusketak, hitzaldiak, kontzertuak eta ikuskizunak antolatuz ospatuko da. Era berean, turismo-mailako hainbat ibilbide antolatuko dira Chillidak bere hiriarekin, Chillidak naturarekin eta Chillidak Euskal Herriarekin zuen harremana oinarri gisa hartuta, horretarako eskulturagilea tokiekin elkartuko da eta horri esker, Eduardo Chillidaren lana askoz hobeto ezagutu ahal izango da.
· Askoz ere urte gehiago dira Aiala Kantzilerra hil zela. Pedro Lopez de Aiala (1332-1407), Arabako Lurraldeko pertsonaia historikoen artetik garrantzitsuenetako bat da. Ekitaldi hori dela-eta, Arabako Foru Aldundiak, 2007. urtean, hainbat jarduera antolatu ditu: oroigarrizko erakusketa, hitzaldiak, musika-emanaldiak eta antzerki-saioak, garaiko dantzak, eta abar une historiko hori gogoratzeko.
· Kirol-arloko eta jolas-arloko ekitaldiak:
·  2007. urtean, Bilbon oso ekitaldi garrantzitsuak egingo dira; aipagarriak dira, zalantzarik gabe, World Corporate Games ekitaldiak (uztailaren 13tik 15era), kirolen, negozioen eta turismoaren nahasketa dira. Adierazitako ekitaldiak munduko enpresentzako kirol anitzeko jaialdi handi eta garrantzitsuenak dira, “enpresen arteko olinpiada" izugarriak; ekitaldi horiekin 4.000tik 6.000 bisitari bitarte mugiaraztea espero da.
· Era berean, Bilbon Munduko Lerroko Hockey txapelketa egingo da aurten, azken edizioa Detroiten egin zen. Horretaz gain, Velux 5 Oceans Estropada mundu osoan ibili ondoren, udaberri honetan amaituko du urrian hasitako ibilbidea Bizkaiko hiriburura etorriz. 
· Munduko xake-topaketa (Jesús de la Fuenteren oroimenez) (Gasteiz, azaroaren 1etik 15era). Topaketa horretan munduko sei txapeldun elkarren aurka arituko dira. Halaber, zaleentzako eta publikoarentzako jarduerak antolatuko dira, eta egun horietan hiria Xake Taula Handi bat izango da.
· Beste mota bateko bisitarientzat, apirilaren 21ean eta 22an Munduko Freeride Txapelketa –uretako motoen diziplinarik ikusgarriena– egingo da Zarautzen (Gipuzkoa). Bost egunetan munduko piloturik hoberenak lehiatu eta entrenatuko dira, eta hainbat saio egingo dituzte. Jarduera paraleloak antolatuko dira, egun horietan Zarautzera ahalik eta bisitari gehien etortzeko.
· Liburuxkak:
· Sail honek liburuxka berri bat aurkeztu du. Liburuxkak izen hau du: "Zer egingo dugu gaur? Euskadi ezagutzeko 64 plan". Arestian adierazi ditugun irizpideei erantzuten die, eta lekurik ezkutuenak, ezkutuan dauden altxor txikiak eta turismo-interes handia dutenak erakusteko ahalegin bat da. Nahita ez ditugu aipatu hiru hiriburuak, ibilbideen abiapuntu baitira, eta 64 plan proposatu ditugu hiru ardatzen inguruan: Aktiboenentzako planak, Ibilaldiak historian eta artean zehar, eta Paisaiak ezagutzen; paisaiaren eta kultura-ondasunaren eta ondare etnografikoaren turismo-balioari oso lotuta dauden 64 proposamen. Turismo-informazio berri bat, produktuari eta bisitarien berariazko interesari lotuago dagoena. 
Vitoria-Gasteiz, 2007.ko urtarrilak 29

